
Alma Jeftić

Propiši, opiši, navedi i grupiraj
“Naučnici se trude stvoriti moguće od nemogućeg a političari stvoriti nemoguće od mogućeg.”
Bertrand Arthur William Russell
Polagano odbrojavamo posljednje dane 2012. godine i pripremamo se za još jedno praznično raspoloženje. Ukoliko takva raspoloženja danas i postoje... 

Uglavnom, ako pokušamo sabrati, oduzeti, pomnožiti i podijeliti sve što smo u protekloj godini postigli, izgubili, dobili, namnožili, stekli, protekli i propustili, neki ċe biti manje, a neki više zadovoljni. Kakogod,  još deset dana je u ovoj godini ostalo i nezahvalno je reċi da je to dovoljno da se svi propusti nadoknade. Ili možda nije.

Sigurno je bolje da sada ne ulazim u dubinu i ne analiziram isuviše prethodnu godinu. Na kraju krajeva, zašto to raditi kada živimo u svijetu moderne tehnologije te svako jednim "klikom" na svom Timeline-u može vidjeti svojih "najveċih" dvadeset momenata iz ove godine. Zato se nemojte iznenaditi sljedeċi put kada na svom profilu vidite niz fotografija vjenčanja, rođenja, proslava, male djece (e to posljednje ne shvatam, a i nepoželjno je, ako ni zbog čega drugog, ono zbog sigurnosti). 

Sve na jednom mjestu, 365 dana u 20 fotografija veċine Vaših prijatelja. Život nikada nije bio jednostavniji. Bar tako izgleda. Sve na jedan „klik“. Naravno, osim plate, zdravstvenog osiguranja, penzija. Ali to su sada manje bitne stvari. Bitan je popis stanovništva u BiH. Ili još bolje: bitan je raspored, redoslijed i grupiranje stanovništva u BiH. 

Kao i uvijek, manje bitne stvari su važnije, ako ni zbog čega drugog, onda jer savršeno maskiraju one jako bitne (ili još bolje, one od životnog značaja, ako tako nešto uopċe postoji danas).  I sada, bez obzira na sve, na nama je da još jednom donesemo odluku i uđemo u Novu 2013. snažniji, spretniji, hrabriji. Ako ni zbog čega drugog, onda zbog onog jednog „klika“ što na Timeline-u mnogo znači. Jer, neke stvari (ne) treba podijeliti sa drugima. Na Vama je da odlučite koje.

I zato, sretna nam svima Nova 2013. p(r)opisna godina!

“Lakoća kojom određena mišljenja postaju opća, proizlazi iz nesposobnosti većine ljudi da stvore vlastito mišljenje osnovano na vlastitom razmišljanju.” Gustave Le Bon

